
 Annwyl Ms Williams 

 
Diolch  i  chi  am  eich  e-bost  dyddiedig  13  Chwefror,  yn  gofyn  am  yr  wybodaeth 
ganlynol gan y Weinyddiaeth Cyfiawnder: 
 
1.  Rhwng  Ionawr  2007  a  Mawrth  2015  faint  o  gyfarfodydd  sydd  wedi  bod 

rhwng  Lend  Lease  a  Gweinidogion  y  Weinyddiaeth  Cyfiawnder  ynglŷn  â’r 
carchar yn Wrecsam. 
 

2.  A  oes  modd  derbyn  copïau  o  unrhyw  ohebiaeth  rhwng  swyddogion  a/neu 

Gweinidogion  a  Lend  Lease  ynglŷn  â’r  argymhellion  yn  adroddiad  “Welsh 
Prisoners in the Prison Estate” yn ystod yr un cyfnod. 

Rydym wedi delio â’ch cais o dan Ddeddf Rhyddid Gwybodaeth 2000 (FOIA).  
 
Gallaf  gadarnhau  bod  gan  y Weinyddiaeth  Cyfiawnder  yr  wybodaeth  yr  ydych  wedi 
gofyn amdani ac mae’r atebion i’ch cwestiynau isod.   
 

1.  Cyhoeddwyd  mai  Wrecsam  oedd  y  lleoliad  ar  gyfer  y  carchar  newydd  yng 

Ngogledd Cymru ym mis Medi 2013; cyn y dyddiad hwn ni chynhaliwyd  unrhyw 
gyfarfodydd rhwng Lend Lease a’r Weinyddiaeth Cyfiawnder ynghylch y carchar.   
Ar  15  Ionawr  2014,  bu  i  Jenny Wright,  y  Gweinidog  dros Garchardai  ar  y  pryd, 
gyfarfod yn anffurfiol â chynrychiolwyr o'r pedwar cwmni contractio ar y rhestr fer 
i ymgeisio am y cytundeb i adeiladu'r carchar, gan gynnwys Lend Lease, mewn 
digwyddiad  i  gyflenwyr  lleol  yn Wrecsam.      Ni  chynhaliwyd  unrhyw  gyfarfodydd 
ffurfiol  rhwng  Gweinidogion  y  Weinyddiaeth  Cyfiawnder  a  Lend  Lease  mewn 
perthynas â’r prosiect. 
 

2.  Nid  oes  unrhyw  ohebiaeth  wedi  bod  rhwng  swyddogion  a/neu  [G]weinidogion  y 

Weinyddiaeth  Cyfiawnder  a  Lend  Lease  mewn  perthynas  â’r  argymhellion  yn 
adroddiad “Welsh Prisoners in the Prison Estate”. Fel y nid yw’r wybodaeth hon 
yn cael ei chadw.  

 
Mae  gennych  yr  hawl  i  apelio  yn  erbyn  ein  penderfyniad  os  credwch  ei  fod  yn 
anghywir  neu  os  deliwyd  â’ch  cais  sy’n  anghywir.  Mae’r  manylion  i’w  gweld  yn  yr 
adran ‘Sut i Apelio’ sydd wedi’i chynnwys ar ddiwedd y l ythyr hwn.  



 
Cofnod Datgeliadau 
 
Gallwch hefyd edrych ar wybodaeth y mae’r Weinyddiaeth Cyfiawnder wedi’i datgelu 
mewn  ymateb  i  geisiadau  Rhyddid  Gwybodaeth  blaenorol.    Mae’r  ymatebion  yn 
ddienw ac maent wedi’u cyhoeddi ar ein cofnod datgeliadau ar-lein, sydd ar wefan y 
Weinyddiaeth Cyfiawnder:  
 

https://www.gov.uk/government/organisations/ministry-of-
justice/series/freedom-of-information-disclosure-log 

 
 
Yn gywir 
 
 
Liz Goulden 
Rheolwr Briffio a Chyfathrebu 
 
 
 
 
 
 
 



Sut i Apelio 
 
 
Adolygiad Mewnol 
 
Os nad ydych yn fodlon ar yr ymateb hwn, mae gennych yr hawl i adolygiad mewnol. 
Bydd  rhywun  nad  oedd  yn  gyfrifol  am  yr  achos  gwreiddiol  yn  edrych  ar  y  ffordd  y 
cafodd eich cais ei drin, a byddant hwy yn penderfynu a wnaethom ateb eich cais yn 
gywir ai peidio.  
 
Os ydych  yn dymuno gofyn am  adolygiad, ysgrifennwch  atom  neu anfonwch neges 
e-bost  o  fewn  dau  fis  o  ddyddiad  y  llythyr  hwn  at  yr  Uned  Cydymffurfio  a 
Mynediad at Ddata yn y   
cyfeiriad canlynol: 
 

Data Access and Compliance Unit (10.34), 
Information & Communications Directorate, 
Y Weinyddiaeth Cyfiawnder 
102 Petty France 
Llundain 
SW1H 9AJ 

 

E-bost: xxxx.xxxxxx@xxxxxxx.xxx.xxx.xx 
 
 

 
Swyddfa’r Comisiynydd Gwybodaeth 
 
Os ydych yn dal yn anfodlon yn dilyn penderfyniad adolygiad mewnol, mae gennych 
yr hawl i wneud cais i Swyddfa’r Comisiynydd Gwybodaeth.  Mae’r Comisiynydd yn 
rheolydd annibynnol sydd â’r pŵer i’n cyfarwyddo i ymateb i’ch cais yn wahanol, os 
yw’n ystyried ein bod wedi ei drin yn anghywir. 
 
Gallwch gysylltu â Swyddfa’r Comisiynydd Gwybodaeth yn y cyfeiriad canlynol: 
 

Swyddfa’r Comisiynydd Gwybodaeth 
Wycliffe House 
Water Lane 
Wilmslow 
Swydd Gaer 
SK9 5AF 

 

Cyfeiriad rhyngrwyd: https://www.ico.gov.uk/Global/contact_us.aspx 

 
 
  
 
 
 

 
 

 
 
 




    

  

  
